
PENNSYLVANIA (ፔንሲልቫንያ)

ንምርጫ 2024 ዝኸውን ሓበሬታ
ዘለዎ መምርሒ መረጽቲ
ዕለት 5 ሕዳር 2022

ሕጂ ንኽትመርጽ ዘድልየካ ኩሉ ሓበሬታ ኣለካ።
ብዛዕባ እቶም ኣብ ከባቢኻ ንቤት ጽሕፈት ዝወዳደሩ ሕጹያት
ዝያዳ ኣብዚ ክትፈልጥ ትኽእል፦

VOTE411.ORG/BALLOT

እጃምካ ክትፍጽም ድሉው ኢኻ። እቲ ንኽትመርጽ
ዘድልየካ ኩሉ ሓበሬታ ኣለካ። ብዛዕባ እቲ ትመርጸሉ ቦታ ሓበሬታ ንምርካብ ወይ
ምስ ድምጺ ምሃብ ዝምልከት ጉዳያት ንምሕባር፡ በዚ ዝስዕብ ስልኪ ደውል፦
866-OUR-VOTE

ሕቡራት መንግስታት ኣሜሪካ ሰኔት

ጨንፈር ሓጋጊ ኣካል ፌደራል መንግስቲ ዝኾነ ኮንግረስ ብኽልተ ባይቶታት ዝቖመ እዩ፦ ንሳቶም ድማ ናይ ሕቡራት መንግስታት ኣሜሪካ ሰኔትን ናይ ሕቡራት
መንግስታት ኣሜሪካ ባይቶ ወከልቲ ህዝቢን እዮም። ሕጊ ፌደራል ንምጽዳቕ ብኽልቲኡ ባይቶታት ዝበዝሐ ድምጺ ምርካብ ኣድላዪ እዩ። መብዛሕትኡ ሕጊ ናብ
ናይ ድምጺ መስርሕ ንምስግጋር ኣብ ሰኔት ናይ 60% ወይ ልዕሊኡ ድምጺ የድሊ።

ሰነተራት ኣሜሪካ ኣብ ነፍሲ ወከፍ 6 ዓመት ይምረጹ። ናይ ሕቡራት መንግስታት ኣሜሪካ ሰኔት ብ100 ሰነተራት ዝቖመ ኮይኑ፣ ነፍሲ ወከፍ ግዝኣት ድማ ሰነተራት
ይመርጻ። ናይ ሕቡራት መንግስታት ኣሜሪካ ምክትል ፕረዚደንት ነቲ ሰኔት ኣሜሪካ ዝመርሕ ኮይኑ፡ እቲ ባይቶ ምስዝምቀል ድማ ከም ተወሳኺ ድምጺ ኮይኑ
ከገልግል ይኽእል። እቲ ፕረዚደንት ንኸም ላዕለዋይ ቤት ፍርዲ ዳያኑን ናይ ካቢነ ሚኒስተራትን ዝኣመሰሉ ስልጣን ዝሓጽዮም ሕጹያት ናይ ምርግጋጽ ስልጣን
ናይቲ ሰኔት ጥራይ እዩ።

እዚ ስለምንታይ እዩ ኣገዳሲ ኮይኑ?

ካብ ሰኔት ዝወጽእ ሕጊ፣ ከም ክንክን ጥዕና፣ ጽገና ናይ ፍትሒ ስርዓት፣ ኢሚግሬሽን ከምኡ’ውን ድጋፍ ኮቪድ-19 ዝኣመሰሉ ጉዳያት ይትንክፍ። ኣብ ሰኔት ዝህሉ
ምምቕቓል ኣብ ዙርያ ኣገደስቲ ሕግታት ምጉታት እዩ ዝፈጥር።

ኦዲተር

ናይ Pennsylvania ዋና ኦዲተር ንፋይናንሳዊ ተሓታትነት እታ ግዝኣት ኣብ ምክትታል ወሳኒ ተራ ኣለዎ። እዚ ድማ ናይ ከፈልቲ ግብሪ ገንዘብ ብግቡእ ምጥቃም
ንምርግጋጽ ኦዲት ምክያድ፣ ኣድማዕነት መደባት መንግስቲ ምግምጋም፣ ግልጽነትን ምኽባር ሕግታትን ስርዓታትን ምድንፋዕ ዘጠቓልል እዩ። እቲ ዋና ኦዲተር
ምምሕያሽ ዝግበረሎም መዳያት ብምልላይን ፍሉይ ምርመራታት ብምክያድን ኣብ ስሉጥን ሓላፍነታውን ምሕደራ ሃፍቲ መንግስቲ ኣበርክቶ ይገብር።

እዚ ስለምንታይ እዩ ኣገዳሲ ኮይኑ?

ናይ ዋና ኦዲተር ሓላፍነት ኣብ Pennsylvania ፍትሓዊ ምምቕራሕ ሃፍቲን ግሉጽነትን ስለዘረጋግጽ ኣዝዩ ኣገዳሲ እዩ። እቲ ዋና ኦዲተር ብዕምቆት ዘለዎ ኦዲት
ኣቢሉ ፍልልያት ንምቕላዕ፣ ፍትሓዊ ወጻኢታት ንምድንፋዕን ስርዓታዊ ዕንቅፋታት ኣብ ምፍራስ ኣበርክቶ ብምግባርን ዝያዳ ፍትሓውን ንኹሉ ዝሓቁፍን ሃገር
ንምምዕባል ይሰርሕ።

ዋና ዓቃቢ ሕጊ

እቲ ናይ Pennsylvania ዋና ዓቃቢ ሕጊ ከም ዋና ሕጋዊ ሓላፊ ናይቲ ግዝኣት ኮይኑ የገልግል፣ ንኣመሓዳሪን ንናይ ግዝኣት ትካላትን ሕጋዊ ምኽሪ ይህብ፣
ብደረጃ ግዝኣት ኣገዳስነት ዘለዎም ገበናዊ ጉዳያት መስርሕ ፍርዲ ይመርሕ፣ ሕግታት ሓለዋ ተጠቀምቲ ናብ ተግባር የእቱ፣ ንሲቪላዊ መሰላት ይጣበቕ፣
ንመምርሒታት ምኽባር ይከታተልን ምስ ፈጸምቲ ሕጊ ይተሓባበርን። እቲ ሓላፍነት ኣብ ናይ Pennsylvania ናይ ሓባር ብልጽግና ኣብ ምድጋፍን ምትግባርን እቲ
ሕጊ ወሳኒ እዩ።

እዚ ስለምንታይ እዩ ኣገዳሲ ኮይኑ?



ሕቡራት መንግስታት ኣሜሪካ ባይቶ ወከልቲ ህዝቢ

ጨንፈር ሓጋጊ ኣካል ፌደራል መንግስቲ ዝኾነ ኮንግረስ ብኽልተ ባይቶታት ዝቖመ እዩ፦ ንሳቶም ድማ ናይ ሕቡራት መንግስታት ኣሜሪካ ሰኔትን ናይ ሕቡራት
መንግስታት ኣሜሪካ ባይቶ ወከልቲ ህዝቢን እዮም። ፌደራላዊ ሕጊ ንምጽዳቕ ብኽልቲኡ ባይቶታት ዝበዝሐ ድምጺ ምርካብ ኣድላዪ እዩ። ተወከልቲ ኣብ ነፍሲ
ወከፍ 2 ዓመት ይምረጹ። ባይቶ ወከልቲ ህዝቢ ጥራይ እዩ እማመ ግብሪ ከቕርብ ዝኽእል።

ናይ ሕቡራት መንግስታት ኣሜሪካ ባይቶ ብ435 ኣባላት ዝቖመ ኮይኑ፣ ድሕሪ ሓፈሻዊ ቆጸራ ህዝቢ ድማ ኣብ ነፍሲ ወከፍ 10 ዓመት ዳግማይ ይዝርጋሕ።

እዚ ስለምንታይ እዩ ኣገዳሲ ኮይኑ?

ካብቲ ባይቶ ዝወጽእ ሕጊ፣ ከም ክንክን ጥዕና፣ ጽገና ናይ ፍትሒ ስርዓት፣ ኢሚግሬሽን ከምኡ’ውን ድጋፍ ኮቪድ-19 ዝኣመሰሉ ጉዳያት ይትንክፍ። ኣብ ሰኔት
ዝህሉ ምምቕቓላት ኣብ ዙርያ ኣገደስቲ ሕግታት ምጉታት እዩ ዝፈጥር።

ናይ PA ግዝኣት ሴናተርን ወኪልን

ኣብ Pennsylvania ሓጋጊ ኣካል ጨንፈር መንግስቲ ክልተ ክፋላት ኣለዎ፦ ሰኔትን ባይቶ ወከልቲ ህዝቢን። ሕጊ ግዝኣት ንምጽዳቕ ብኽልቲኡ ባይቶታት ዝበዝሐ
ድምጺ ኣድላዪ እዩ።

ባይቶን ሰኔትን ሕጊ ናይ ምቕራጽ ተመሳሳሊ ስልጣን ኣለዎም። ይኹን እንበር ባይቶ ወከልቲ ህዝቢ ጥራይ እዩ እማመታት ግብሪ ከቕርብ ዝኽእል፡ እቲ ሰኔት
ጥራይ ድማ ንስልጣን ዝውከሉ ሕጹያት ናይቲ ኣመሓዳሪ፣ እንተላይ ካቢነ ሚኒስተራት፣ ናይ ግዝኣታት ዩኒቨርሲቲ ቦርድታት ከምኡ ውን ናይ ቤት ፍርዲ ክፍቲ
ስራሕ ቦታታት ናይ ምርግጋጽ ስልጣን ኣለዎ።

ሰነተራት ኣብ ነፍሲ ወከፍ 4 ዓመት ክምረጹ እንከለዉ፣ ወከልቲ ድማ ኣብ ነፍሲ ወከፍ 2 ዓመት ይምረጹ።

እዚ ስለምንታይ እዩ ኣገዳሲ ኮይኑ?

ናይ PA ግዝኣት ሴናተራትን ወከልቲን ናይ SNAP ጥቕምታት ንምምዋል፣ ንፖሊስ ንምጽጋን፣ ንቤት ትምህርቲ ንምምዋልን ብሓፈሻ ካብ ግብሪ ናብ
ማሕበረሰባት ገንዘብ ንምምዳብን ሕጋዊ ስልጣን ኣለዎም።

ሕገ መንግስታዊ ምምሕያሻት

ሓጋጊ ኣካል ግዝኣት Pennsylvania ብደረጃ ግዝኣት ዝውሰዱ ስጉምትታት ድምጺ ምሃብ ናብቲ ድምጺ መውሃቢ ክውከስ ይኽእል። ሕገ መንግስቲ
Pennsylvania ኣብቲ ድምጺ ምሃብ ቅዋማዊ ምምሕያሻት ንምውሳኽ፣ ኣብ ነፍሲ ወከፍ ቻምበር (ናይ ግዝኣት ባይቶን ሴነትን) ኣብ ክልተ ተኸታተልቲ ናይ ሓጋጊ
ኣኼባታት ቀሊል ናይ ዝበዝሐ ድምጺ (50%+1) ይጠልብ። ድሕሪኡ ነቲ ሓጋጊ ኣካል ዝሓልፉ ሕገ መንግስታዊ ምምሕያሻት ኣብቲ ድምጺ ምሃብ ከም ስጉምትታት
ድምጺ ምሃብ ኮይኖም ይረኣዩ እሞ ድሕሪኡ መረጽቲ ንኸጽድቕዎ ወይ ከየጽድቕዎ ድምጾም ይህቡ።

እዚ ስለምንታይ እዩ ኣገዳሲ ኮይኑ?

ሓላፍነት እቲ ዋና ዓቃቢ ሕጊ ኣብ Pennsylvania ንማሕበረሰባትና ኣዝዩ ኣገዳሲ እዩ። ምኽንያቱ ንፍትሓዊ ትግበራ ሕግታትን ምጥባቕ ሲቪላዊ መሰላትን
ብቐጥታ ስለዝጸልዎ። ዋና ዓቃቢ ሕጊ ስርዓታዊ ጉዳያት ኣብ ምፍታሕ፣ ኣድልዎ ኣብ ምቅላስን ብመሰረት ሕጊ ፍትሓዊ ኣተሓሕዛ ኣብ ምርግጋጽን ወሳኒ ተራ
ይጻወት። እቲ ዋና ዓቃቢ ሕጊ ኣብ መስርሕ ፍርዲ ጉዳያት ዓሌታዊ በደል ብንጥፈት ብምውፋር፣ ኩለመዳያዊ ጽገና ገበናዊ ፍትሒ ብምጉስጓስን መሰላት
ውልቀሰባት ብምሕላውን፣ ኣብ Pennsylvania ዝያዳ ፍትሓውን ንኹሉ ዝሓቁፍን ሕብረተሰብ ንምምዕባል ልዑል ኣበርክቶ ይገብር።

ምምሕያሻት እንተጸዲቖም ሕጊ ንክኾኑ ፌርማ ኣመሓዳሪ ናብቲ ድምጺ ዝወሃበሉ ወረቐት ክለኣኽ ኣየድልዮን እዩ። እዚ ድማ ስጉምትታት ድምጺ ኣብ መንጎ
ሓጋግን ፈጻምን ኣካላት ናይቲ ግዝኣት ዘሎ ናይ ምቁጽጻርን ሚዛንን ንምዕጋት ዝሕግዝ መንገዲ ናይ ምፍጣር ዓቕሚ ኣለዎ።

ሕጂ ንኽትመርጽ ዘድልየካ ኩሉ ሓበሬታ ኣለካ።
ብዛዕባ እቶም ኣብ ከባቢኻ ንቤት ጽሕፈት ዝወዳደሩ ሕጹያት
ዝያዳ ኣብዚ ክትፈልጥ ትኽእል፦

VOTE411.ORG/BALLOT

እጃምካ ክትፍጽም ድሉው ኢኻ። እቲ ንኽትመርጽ
ዘድልየካ ኩሉ ሓበሬታ ኣለካ። ብዛዕባ እቲ ትመርጸሉ ቦታ ሓበሬታ ንምርካብ ወይ
ምስ ድምጺ ምሃብ ዝምልከት ጉዳያት ንምሕባር፡ በዚ ዝስዕብ ስልኪ ደውል፦
866-OUR-VOTE



.

.

.

.

ተሓዚ ገንዘብ

ተሓዚ ገንዘብ Pennsylvania ንፋይናንስ ናይቲ ግዝኣት ናይ ምምሕዳር፣ ወፍሪታት፣ ዕዳታትን ዋሕዚ ገንዘብን ናይ ምክትታል ሓላፍነት ኣለዎ። ከም ሓላዊ ገንዘብ
መንግስቲ ኮይኖም የገልግሉ፣ ምስ ባንክ ዝምድናታት ይሕልዉ፣ ግሉጽ ፋይናንሳዊ ጸብጻብ ይህቡ። ተሓዚ ገንዘብ ኣብ ምርግጋጽ ህዝባዊ ፋይናንሳዊ ሓላፍነት
ወሳኒ ተራ ዝጻወት ኮይኑ፣ ኣብ ፋይናንሳዊ ትምህርትን መደባት ምብጻሕን እውን ክዋፈር ይኽእል።

እዚ ስለምንታይ እዩ ኣገዳሲ ኮይኑ?

ናይ ተሓዚ ገንዘብ ሓላፍነት ኣብ Pennsylvania ንማሕበረሰባት ምዕሩይ ፋይናንሳዊ ኣሰራርሓን ምምቕራሕ ሃፍትን ምርግጋጽ ወሳኒ እዩ። ብግልጽነት ዘለዎ
ፋይናንሳዊ ምሕደራን ምብጻሕን፣ ተሓዚ ገንዘብ ቁጠባዊ ፍልልያት ኣብ ምፍታሕን ፋይናንሳዊ ትምህርቲ ንምድንፋዕን፣ ንኹሎም ነበርቲ ቁጠባዊ ሓቛፍነት ኣብ
ምዕባይን ኣበርክቶ ይገብር።

እቲ ኣብዚ ሕጂ ዘሎ ኣመሓዳሪ ድሕሪ ደጊም ከገልግል ኣብ ዘይክእለሉ እዋን እቲ ሌተናል ኣመሓዳሪ ከም ኣመሓዳሪ ክኸውን እዩ። ከም ኣቦ መንበር ቦርድ
ምሕረት ምሃብ   መጠን፡ ኣብ ዝሓለፈ ዓመታት እዚ ተራ ንገበናዊ ጽገና ክሳብ ክንደይ ኣገዳሲ ክኸውን ከም ዝኽእል ርኢና ኢና። እቲ ሌተናል ኣመሓዳሪ፡ ነቶም
ብዘይጎነጻዊ ብናይ ማሪዋና ዝተፈርዱ ሰባት ሓዊሱ፡ ካብ ቤት ማእሰርቲ ንኽወጹ፡ ንቦርድ ምሕረት ምሃብ   ምሕረት ክገብር ጽዕንቶ ክፈጥር ይኽእል።

እዚ ስለምንታይ እዩ ኣገዳሲ ኮይኑ?

ሕጂ ንኽትመርጽ ዘድልየካ ኩሉ ሓበሬታ ኣለካ።
ብዛዕባ እቶም ኣብ ከባቢኻ ንቤት ጽሕፈት ዝወዳደሩ ሕጹያት ዝያዳ ኣብዚ ክትፈልጥ ትኽእል:
VOTE411.ORG/BALLOT

እጃምካ ክትፍጽም ድሉው ኢኻ። እቲ ንኽትመርጽ
ዘድልየካ ኩሉ ሓበሬታ ኣለካ። ብዛዕባ እቲ ትመርጸሉ ቦታ ሓበሬታ ንምርካብ
ወይ ምስ ድምጺ ምሃብ ዝምልከት ጉዳያት ንምሕባር፡ በዚ ዝስዕብ ስልኪ
ደውል፦

866-OUR-VOTE

ዓረብኛ፡ 844-YALLA-US (1-844-925-5287)
ናይ ኤዥያ ቁንቋታት፡ 888-API-VOTE (1-888-274-8683)
ናይ ኣሜሪካ ናይ ቋንቋ ምልክት ናይ ቪድዮ ጻውዒት፡ 301-818-VOTE (8683)

ስጳኛ፡ 888-VE-Y-VOTA (1-888-839-8682)


